
МААЛЫМДАМА 

2017-жылдын 28-июнунда ТүркПАнын шайлоолорду байкоо боюнча эл 

аралык миссиясы Казакстан Республикасынын Тышкы иштер министрлигин 

чакыруусуна ылайык, биринчи ирет Казакстан Республикасынын 

Парламентинин Сенатынын мүчөлүрүн шайлоолорго кыска мөөнөттүк байкоо 

жүргүздү. 

Белгиленген шайлоого мыйзамдык негиз катары «Казакстан 

Республикасынын шайлоолору туралуу» (1995-ж, № 404-IV, акыркы 

өзгөртүүлөр 03.02.2011-ж кирген) Конституциялык мыйзам болду 

ТүркПАнын байкоочу миссиясына Азербайжан Республикасынын 

Милли Межлисинин депутаты Садагат Валиева, Кыргыз Республикасынын 

Жогорку Кеңешинин депутаты Торобай Зулпукаров, Түркиянын Улуу 

Улуттук Жыйынынын депутаты Мустафа Исен кирди жана аларга 

ТүркПАнын Катчылыгынын кызматкерлери көмөкчү болду. 

Казакстандын БШКсынын маалыматына ылайык 89 талапкер каттоого 

арызын берген, 52 талапкер катталган жана акыры анын ичинен 38 талапкер 

калтырылып 16 оорунга атсалышты. 

БШКда 288 чет өлкөлүк байкоочу катталды, алэми ТИМде ишчара 

туралуу маалыматты жайылтуу үчүн 116 чет өлкөлүк пресса кызматкерлери 

катталды. 

28-июнда, шайлоо күнүнүн биринчи жарымында ТүркПАнын байкоочулары 

башка жергиликтүү жана эларалык байкоочуларменен биргеликте Астана 

шаарынын Акимчилигине барышып Астананын 25 депутаттан турган 

жергиликтүү кеңеши 2 талапкердин бирин Сенат мүчөси этип шайлаганын 

байкашты. Байкоочулар добуш берүү жана бюллетень саноо процессине күбө 

болушту. 

ТүркПАнын байкоочу тобу Казакстан Республикасынын 

Парламентинин Сенатынын мүчөлөрүн шайлоо Казакстандын улуттук 

мыйзамына жана эларалык шайлоо стандарттарына ылайык өткөнүн 

белгилешти. 


